


ELANCARAN Sekolah Pe­
ngurusan Siswazah (GSM)
Universiti Putra Malaysia
(UPM)· dan Sekolah Pemia­
gaan Siswazah (GSB) Uni-

versiti Kebangsaan Malaysia (UKM)
sebagai Sekolah Pemiagaan Terbaik di

. negara ini telah diumumkan baru-baru
ini dan ia adalah sejajarkeputusan kera­
jaan pada 24 Oktober 2007 untukmeng­
anugerahkan stah].s tersebut kepada
kedua-dua sekolah itu.

Antara objektif keputusan ini adalah
untuk memastikan sekolah-sekolah ini
mencapai standard dunia dalam me­
nawarkan kursus-kursus ijazah dalam
bidang pemiagaan dan pengurusan.

Namun pengurusan dan operasi
sekolah-sekolah tersebut haruslah
mematuhi keperluan-keperluan berikut:

1.Pengurusan dan pentadbiran seko­
lah akan ditadbir olehLembaga Pengarah
yang dianggotai oleh wakil dari
Kementerian Pengajian Tinggi (KPT),
para Profesor dari universiti dan sekolah
pemiagaan yang terkemuka dan bebera­
pa ahli yang dilantik.

2. Sebuah Lembaga Amanah akan
bertanggungjawab untuk menguruskan

geran-geran untuk aktiviti dasar akade­
mik seperti penyelidikan. dan penerbi­
tan.

3. Fakulti Sekolah Pemiagaan akan
dianggotai oleh para ahli akademik
terkemuka dalam negara ini dan sekolah
pemiagaan dari seluruh dunia .

Pakej ganjaran akan ditawarkan
melalui program yang diwujudkan khas
untuk menarik ahli-ahli akademik ini.

4: Sebuah pelan struktur akan diben­
tuk bagi mengantarbangsakan sekolah­
sekolah ini melalui persepakatan strate­
gik dengan sekolah-sekolah pemiagaan
yang terkemuka di seluruh dunia.

5.Bagimewujudkan suasana sekolah
pemiagaan bertaraf dunia, kerajaan telah
memperuntukkan sejumlah dana per­
mulaan bagi kemudahan infrastruktur.

Adalah diharapkan sekolah pemi­
agaan utama di negara ini akan menye­
diakan asas bagi kualiti tinggi pendidi­
kan ijazah dalam bidang pengurusan
dan pemiagaan di dalam negara serta di
peringkat dunia.

Hal ini akan meningkatkan usaha
kita untuk menjadikan sektor pendidi-

kan graduan sebagai komoditi eksport
yang berdaya saing pada masa hada­
pan.

Dalam pada itu pemilihan Sekolah
Pemiagaan Terbaik Malaysia adalah
keputusan yang betul berdasarkan pro­
ses-proses penanda aras dan asasnya
yang telah dilaksanakan.

KPT bertanggungjawab dalam
memastikan pembangunan institusi
pengajian tinggi ini dan juga memberi
sokongan penuh dan inspirasi kepada
institusi ini dalam usaha mereka menca­
pai matlamat.

Selain itu Sekolah Pemiagaan Utama
Malaysia bertanggungjawab melahirkan
graduan yang cemerlang dalam
menyumbang dan mencapai wawasan
negara melalui program graduan pemi­
agaan yang berkualiti.

Pihak kementerian telah menyedia­
kan lampiran skor bagi kriteria sekolah
pemiagaan berdasarkan kriteria Sekolah
Perniagaan Utama Dunia dan Sekolah
Perniagaan Utama Asia.

Ia berdasarkan lapan domain iaitu
kualiti dan kuantiti kakitangan akade­
mik, kualiti dan kuantiti penyelidikan
dan pengajaran, kuantiti pelajar pascai­
jazah, kualiti pelajar pasca ijazah, inova­
si, ganjaran dan perkhidmatan profe-

sional, rangkaian dan hubungan serta
kemudahan sokongan.

Proses audit telah dijalankan dan
kumpulan pengesahan telah mengesah­
kan lampiran skor di temp at tersebut.

Kumpulan pengesahan bukan sahaja
melakukan penanda aras sebagai asas
kepada penilaian tetapi yang lebih pent­
ing ialah penilaian itu akan menjadi
penanda kemajuan berterusan.

KPTjuga mengalu-alukan mana-ma­
na Sekolah Pemiagaan di Malaysia untuk
menyertai penilaian sendiri bagi
menyertai kumpulan Sekolah-sekolah
Pemiagaan Terbaik Malaysia pada masa
hadapan.

Sempena pelancaran sekolah-sekolah
tersebut, Kolokium Pasca Ijazah Per­
niagaan Antarabangsa Kelima telah
diadakan sekaligus memberi peluang
kepada pelajar pasca ijazah untuk
mengetahui lebih lanjut mengenai
bidang perakaunan, ekonomi, keusaha­
wanan, kewangan, pentadbiran dan
pemasaran serta peluartg untuk berkong­
si cadangan dan penemuan.

Program tersebut telah menarik
minat penyertaan negara-negara Asean
termasuk 300 pelajar pasca ijazah dan 50
pelajar berkenaan akan membentangkan
kertas kerja akademik masing-masing.


